
Na osnovu člana 25. stav (1) tačka b) Zakona o putnim ispravama Bosne i Hercegovine ("Službeni glasnik 
BiH", broj 4/97, 1/99, 9/99, 27/00, 32/00, 19/01, 47/04, 53/07, 15/08, 33/08 i 39/08), Ministarstvo civilnih 
poslova Bosne i Hercegovine donosi   

UPUTSTVO   

O NAČINU OBAVJEŠTAVANJA ORGANA NADLEŽNIH ZA KONTROLU PUTNIH ISPRAVA   

Član 1. 
(Predmet)   

Ovim Uputstvom propisuje se način obavještavanja organa nadležnih za kontrolu putnih isprava.   

Član 2. 
(Nadležnost)   

Ministarstvo civilnih poslova Bosne i Hercegovine nadležno je propisati način obavještavanja organa 
nadležnih za kontrolu putnih isprava.   

Član 3. 
(Postupak obavještavanja)   

Kada je nosiocu putne isprave od strane suda ili tužioca izrečena mjera zabrane napuštanja boravišta, 
privremeno oduzimanje putne isprave uz zabranu izdavanja nove putne isprave kao i zabranu korištenja 
lične karte za prelazak državne granice Bosne i Hercegovine (zabrana putovanja), organ koji je izrekao 
mjeru zabrane obavještava o navedenom organe nadležne za kontrolu putne isprave.   

Član 4. 
(Organi za kontrolu putnih isprava)   

Rješenje kojim je nadležni organ izrekao mjere navedene u članu 3. ovog Uputstva dostavlja se:   

a)    policijskim organima Bosne i Hercegovine, entiteta, Brčko Distrikta i Kantona Federacije Bosne i 
Hercegovine;   

b)    Graničnoj policiji;   

c)    Agenciji za identifikaciona dokumenta, evidenciju i razmjenu podataka;   

d)    Državnoj agenciji za istragu i zaštitu.   

Član 5. 
(Stupanje na snagu)   

Ovo Uputstvo stupa na snagu osmog dana od dana objavljivanja u "Službenom glasniku BiH".   

